
Shri Guruvatapuranatha Pancharatna Stotram

శ్రీగురువాతపురనాథపఞ్చరత్నస్తోత్రమ్ 
Document Information

Text title : Guruvatapuranatha Pancharatna Stotram

File name : guruvAtapuranAthapancharatnastotram.itx

Category : vishhnu, krishna, pancharatna

Location : doc_vishhnu

Transliterated by : P. R. Ramamurthy

Proofread by : P. R. Ramamurthy

Latest update : September 18, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 18, 2022

sanskritdocuments.org



Shri Guruvatapuranatha Pancharatna Stotram

శ్రీగురువాతపురనాథపఞ్చరత్నస్తోత్రమ్ 

ఆదిత్యాదిప్రభృతికమిదం  చక్షురాద్యం చ తేజో
జ్ఞానాజ్ఞానే   స్ఫురితమఖిలం యేన నిత్యం విభాతి ।

తత్తాదృక్షే సకలవచనాగోచరే స్వప్రకాశే
త్వద్రూపేఽస్మిన్  కిమివ కథయే వాతగేహాధినాథ ॥ ౧॥

ఆకాశాన్తం జగదఖిలమప్యంశమాత్రం  యదీయం
మాయా సేయం మరుదధిపతే త్వత్స్వరూపైకదేశే  ।

స త్వం కోణే క్వచన ధరణేస్తిష్ఠసే  దేహధారీ
కారుణ్యం తే జగతి కథయే నాథ తాదృక్ కథం వా ॥౨॥

దృశ్యం సర్వం వరద భవతో దేహ ఇత్యామనన్త్యాం
శ్రుత్యాం  సత్యామపి బత నృణాం జాయతే నైవ  బుద్ధిః  ।

ఇత్థఙ్కారం  కమపిచ నవం కల్పయన్ దేహభేదం
భాసి స్పష్టం  తదపి భగవన్ భాగ్యహీనో జనోఽయమ్ ॥ ౩॥

మర్త్యామర్త్యప్రముఖమఖిలం  క్షేత్రజాతం  త్వదీయా
మాయైవ  శ్రీగురుపురపతే  సాఽపి నాస్తి త్వదన్యా ।

ఏకో దేవస్త్వమసి సకలక్షేత్ర సాక్షీ చిదాత్మా
తత్వం కిఞ్చిత్ పృథగిహ విభో త్వాం వినా నైవ  జానే ॥ ౪॥

సద్రూపాఢ్యం  భవతి భవతాఽధిష్ఠితం  సర్వమేతత్
భానం నామ క్వచిదపి జడే నో భవన్తం వినాఽన్యమ్ ।

ప్రేమ  శ్రీమన్  జగతి భవతి త్వత్ప్రతిచ్ఛాయయాఽస్మిన్
వాతేశాసావహమపి భవాన్ సచ్చిదానన్దరూపః  ॥ ౫॥

ఇతి శ్రీగురువాతపురనాథపఞ్చరత్నస్తోత్రం   సమ్పూర్ణమ్  ।

